
Plińcowanié 

 

Mëma plińce piecze 

Bez calëchny wieczór 

Bë ji nie wza z mòcë - 

Mùszimë ji pòmóc! 

 

Kilo mączi Zosza sëpie 

Franck zôs sztërë jaja tłëcze 

Je ju mòkro, cos sã kùrzi 

Wej, jesz Tónk z szëpelką turzi! 

 

Mléka dolôc, szczëptkã solë 

Òléj stoji ju na stole 

Terô nót je fëst pògwaczac 

Òbleczenié miks wëczapac... 

 

Ùnuzlóny Staszk i Grétka 

Rómk pòd ławą susô pitkù 

Zbiszk òbliznął łëżkã z casta 

W "gagaretkã" Anka wlazła... 

 

Ùsnãłë przë plińcach 

Mëmie w kùchni dzôtczi 

Òstałë wspòminczi 

A mùńczi tak słodczé... 

